
OS BORBÓNS E A ILUSTRACIÓN

Felipe V e o centralismo borbónico.

– Felipe V foi nomeado rei de España trala vitoria na guerra de Sucesión fronte a Austria e 
outras potencias europeas. Desde o inicio do seu reinado introduciu medidas político-
administrativas de carácter centralista dacordo co modelo francés.

– Lei Sálica: evitaba a posibilidade dos reinos hispánicos de que a muller puidera reinar, e 
nomeara sucesores, reservando o trono só ós fillos varóns.

– Reorganización da administración: sustitución dos Consellos polas Secretarias de 
Despacho (futuros ministros), eliminación dos vicerreis e sustitución dos antiguos reinos por
provincias.

– Decretos de Nova Planta: supresión dos foros, ( leis, institucións e costumes) e as aduanas 
interiores dos reinos da Coroa de Aragón, por apoiar ó candidato austriaco na Guerra de 
Sucesión, introducindo as leis e a lingua de Castela en todo o territorio (só Navarra e as 
provincias vascas mantiveron os seus privilexios forais).

Fernando VI e o pacifismo

    Fernando VI mantivo unha política exterior de neutralidade coas potencias europeas e 
procurou o desenvolvemento interior da economía española.
    Fomentou a agricultura, o comercio e a industria e mellorou a Armada (arsenais e estaleiros de 
Ferrol e Cartaxena) destacando a figura do marques de Ensenada que elaborou un Catastro 
para coñecer a riqueza existente no país e incrementar os ingresos fiscais.
    Outra medida deste goberno foi o Regalismo, ou nomeamento de eclesiásticos, buscando limitar 
o poder da Igrexa e do Papa, elexindo os bispos en todo o territorio.

Carlos III, despotismo ilustrado e reformismo económico.

  Carlos III é o exemplo de déspota ilustrado, que busca desde o poder absoluto do rei, incrementar 
a riqueza do reino e a felicidade dos seus súbditos, mediante as  reformas ilustradas (“todo para o 
pobo pero sen o pobo”).
 Impulsou numerosas reformas económicas e culturais apoiándose para gobernar en ministros 
partidarios das ideas da Ilustración.
 Enfrontouse a igrexa e a nobreza e decretou a expulsión dos Xesuitas de España e das colonias 
por instigar o Motín contra o ministro Esquilache, tumulto popular en Madrid pola prohibición de
sombreiros de aba ancha e capa longa, pero que tiña outras motivacións como a subida do prezo do 
pan,ou a xenofobia contra os ministros italianos de Carlos III.

Dentro das reformas económicas destacan os intentos de mellora da agricultura, coa introdución 
de melloras técnicas como os regadíos, ou a colonización de novas terras (Serra Morena), ademáis 
criticanse os morgados da nobreza, as terras en mans mortas da Igrexa e o exceso de terras 
comunais e de campesiños sen terras.
 Os ministros de Carlos III, como Campomanes ou Jovellanos, elaboraron informes teóricos sobre 
a situación da agricultura que non pasaron de meras propostas de cambio e que non alteraron a 
situación pola oposición da nobreza e o clero a uns cambios que lles perxudicaban.
 Procurouse tamén fomentar a produción artesanal e industrial, mediante a creación polo Estado 
das Manufacturas Reais destinadas a produtos suntuarios ou de luxo para a Coroa (porcelana, 
cristal, tapices...) ou a construción naval (Ferrol, Cádiz) e de armamento, tabacos, panos ….
 Buscouse potenciar a industria popular, mediante traballos domésticos realizados polos 
campesiños nos períodos de descanso agrícola (domestic-system), para complementar os seus 



recursos, sobre todo en rexións atrasadas e rurais como galicia (liño, curtidos).
 Importante foi o recoñecemento da honorabilidade do traballo artesanal (oficios), sendo 
compatible o desenvolvemento destas tarefas cos titulos de nobreza (Cédula Real de Carlos III, 
1783).
 En canto ó apoio e desenvolvemento do comercio, destaca sobre todo os decretos de liberdade 
de portos para comerciar coas colonias (1765-78), acabando co monopolio Sevilla-Cádiz, e no 
interior a mellora da rede viaria, reparando os camiños reais desde Madrid a periferia e suprimindo 
as taxas dos grans para facilitar a circulación de produtos, ademáis de mellorar os peiraos e 
fomentar a construción naval.
  Por último, a procupación por unha educación técnica e científica, utilizando unhas asociacións 
económicas chamadas Sociedades de Amigos do País, para fomentar a educación práctica 
(oficios). Ademáis se crearon Academias para a difusión das ideas ilustradas.

  Moitas de estas reformas non se puideron aplicar debido a oposición de nobres e eclesiásticos, xa 
que atentaban contra os seus intereses, utilizando incluso institucións tradicionais como a 
Inquisición para frear as ideas e medidas máis avanzadas (proceso contra Olavide, motín de 
Esquilache).


